
యసురేశునిఖిలావయవములు దూర - నసదృశం బగుననేకాస్త్రము ల్వఱ పె

రౌద్రబాణం బంత రావణుం డేయ - రౌద్రబాణంబున రఘురాముఁ డేసె;

అవి రెండు నన్యోన్యహతములై పడఁగ - నవనీశదనుజేశు లాలోనఁ గినుక

దివిరి యొండొరు లేయుతీవ్రబాణములు - దివినిండఁ గప్పినఁ దిమిరంబు గప్పె

రణములో నప్పుడు రయమున మ్రోఁగు - గుణరావములచేత ఘూర్ణిల్లుచున్న

యురుచాపసాగరయుగమున నెగయు - శరవీచు లొగిఁ బరస్పరఘట్టనముల

విరియంగ దైతేయవిభుఁడు కోపించి - నరనాథునుర మేసె నారాచసమితి

నది యుండె నీలోత్పలావలికరణిఁ - గదిసి రాముఁడు చండకాండము ల్దొడిగి6350

కవచంబు సించి వక్షము గాడనేసె - దివిజారి యప్పు డెంతే నొచ్చి మఱియు

నహి శిలీముఖముల నడరింపఁ దోన - యహిమాంశుకులనాథుఁ డవి ద్రెవ్వనేసె;

నాసమయంబున నమరేంద్రవైరి - యాసురసాయకం బడరింపఁ బెక్కు

ముఖముల శార్దూలముఖములు నుష్ట్ర - ముఖములు సూకరముఖములు నురగ

ముఖములు కరివైరిముఖములు దంతి - ముఖములు ఘనగృధ్రముఖములు దనరు

ఘనశిలీముఖములై కడుఁబెక్కు నిగుడఁ - గని వానిఁ దునుకలుగాఁ జేసి మఱియు

జననాథుఁ డాగ్నేయసాయకం బేయఁ - గనుగొని నెందు నుల్కాముఖాస్త్రములు

మహితవిద్యున్ముఖమార్గణంబులును - గ్రహముఖంబులు గల్గు ఘనసాయకములు

మిహిరముఖంబుల మెఱయుబాణములు - దహనముఖంబులై తనరుశస్త్రములు

నగుచు నచ్చెరువుగా నడరంగ వానిఁ - దగ నేసి యప్పుడు దైత్యవల్లభుఁడు

గాంధర్వశర మంత ఘనకార్ముకమున - సంధించి నిగుడించె జనలోకవిభుఁడు

నాదిత్యతులితంబు లైనచక్రంబు - లాదివ్యబాణంబునం దనేకములు

జగములు భయమంద జనియించి రుచుల - నిగిడి యాకస మెల్ల నిండఁ బెల్లడరి

యామార్గణంబున నడరినపరిఘ - తోమరాదుల నెల్లఁ దునియలు సేయ

దశకంఠుఁ డంత నద్ధరణీశుమీఁద - నిశితనారాచము ల్నిగిడించె నలుకఁ

బరఁగించె నృపుఁడును బ్రతిసాయకములు - పొరిఁబొరిఁ బుంఖానుపుంఖంబు గాఁగ

		 ఈ పేజీలో చివరి మార్పు 29 ఫిబ్రవరి 2024న 04:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

